ԱՄՓՈՓԱԹԵՐԹ

  «Հայաստանի Հանրապետության պաշտպանության նախարարության  կարգապահական գումարտակի ներքին կանոնակարգը հաստատելու մասին» ՀՀ կառավարության որոշման նախագծի

	1. Արդարադատության նախարարություն
	

	
	

	1. Նախագծի Հավելվածի 2-րդ կետի 1-ին ենթակետից «անվտանգային գոտու տեսակից» բառերը հանել, քանի որ կարգապահական գումարտակը բաղկացած չէ անվտանգության գոտիներց:
	Ընդունվել է

	2. Նախագծի Հավելվածի 11-րդ կետում, 63-րդ կետի 14-րդ ենթակետում , 86-րդ կետում «պատժախուց» բառը իր հոլովաձևով փոխարինել «խուց» բառով` իր հոլովաձևով: 
	Ընդունվել է

	3. Նախագծի Հավելվածի 16-րդ կետում «Կարգապահական գումարտակ» բառերից հետո լրացնել «ընդունված կամ» բառերը, քանի որ ինքնասպա​նության և ինքնավնասման, ինչպես նաև հոգեկան առողջության ռիսկերի գնահատում իրականացվում է ոչ միայն կարգապահական գումարտակ տեղափոխված, այլ նաև ընդունված  դատապարտյալի հետ:
	Ընդունվել է

	4. Նախագծի Հավելվածի 29-րդ կետից հանել «ելնելով անվտանգային գոտու տեսակից» բառերը:
	Ընդունվել է

	5. Նախագծի Հավելվածի 37-րդ կետում «ճաշարանում» բառերից հետո լրացնել «կամ խցերում» բառերով, քանի որ 39-րդ կետում սննդի ընդունման վայր նշվում է նաև խցերը:
	Ընդունվել է

	6. Նախագծի Հավելվածի 51-րդ կետում  «այլ անձանց հանձնելու կամ մանկական հաստատությունում տեղավորելու մասին միջնորդություն ներկայացնել դատարան» բառերը  փոխարինել «կամ դիմելու համապատասխան տեղական ինքնակառավարման մարմին երեխայի իրավունքների պաշտպանության նպատակով միջոցներ ձեռնարկելու առաջարկությամբ»  բառերով: Մասնավորապես Ընտանեկան օրենսգրքի 43-րդ հոդվածի 3-րդ մասով սահմանվում  է, որ պաշտոնատար անձինք և այլ քաղաքացիներ, որոնց հայտնի են դարձել երեխայի կյանքին և առողջությանը սպառնալու, նրա իրավունքների և շահերի խախտումների դեպքեր, այդ մասին պետք է հայտնեն երեխայի փաստացի գտնվելու վայրի խնամակալության և հոգաբարձության մարմին: Բացի այդ հստակ սահմանված չէ «այլ անձանց» շրջանակը, որը կարող է առաջացնել տարաբնույթ մեկնաբանություններ:
	Ընդունվել է

	7. Նախագծի Հավելվածի 63-րդ կետի 11-րդ ենթակետում «միջոցառումներ» բառից հետո լրացնել «բացառությամբ ինքնագործ միավորումների շրջանակներում իրականացվող միջոցառումների» բառերով, քանի որ Նախագծի Հավելվածի 181-րդ կետում ինքնագործ միավորումների շրջանակներում դատապարտյալներին թույլատրում է իրականացնել միջոցառումներ:
	Ընդունվել է

	8. Նախագծի Հավելվածի 86-րդ կետում «բացառությամբ» բառից հետո լրացնել «խաղաթղթերով և» բառերով: Ըստ Նախագծի Հավելվածի 97-րդ կետի 19-րդ ենթակետի «ժ» պարբերության  խաղաթուղթը ընդգրկված է արգելված իրերի ցանկում:
	Ընդունվել է

	9. Նախագծի Հավելվածի 98-րդ և 139-րդ կետերում,  «1000-1700» բառերը փոխարինել «10:00-17:00» բառերով ՝ հաշվի առնելով «Նորմատիվ իրավական ակտերի մասին» ՀՀ օրենքի 21-րդ հոդվածի 6-րդ մասի դրույթները:
	Ընդունվել է

	10. Նախագծի Հավելվածի 165-րդ կետում «Հայաստանի Հանրապետության ոստիկանության» բառերը փոխարինել «Հայաստանի Հանրապետության ներքին գործերի նախարարության ոստիկանության» բառերով:
	Ընդունվել է

	11. Նախագծի Հավելվածի 166-րդ կետում «պատժաչափը և կրած պատժի չափը,» բառերը կրկնվում են: Առաջարկվում է հանել:
	Ընդունվել է

	12. Նախագծի Հավելվածի 230-րդ կետում «կալանավորված անձանց կամ» բառերը հանել:
	Ընդունվել է

	13. Նախագծի Հավելվածի 237-րդ կետի 5-րդ ենթակետը լրացնել «և ծորուն (հեղուկ մեղր, թանձր կիսել և այլն) մթերքները» բառերով:
	Ընդունվել է

	2. Ներքին գործերի նախարարություն
	14.04.2023թ.

	
	N 43/21/46094-2023

	Դիտողություններ և առաջարկություններ չկան:
	Ընդունվել է

	3. Ֆինանսների նախարարություն
	11.05.2023թ.

	
	N 01/11-1/7698-2023

	Դիտողություններ և առաջարկություններ չկան:
	Ընդունվել է

	4. Գլխավոր դատախազություն
	26.04.2023թ.

	
	N 02/20.2/7493-2023

	Դիտողություններ և առաջարկություններ չկան:
	Ընդունվել է

	5. Ազգային անվտանգության ծառայություն
	21.04.2023թ.

	
	N 11/622

	Նախագծի հավելվածի 1-ին կետը առաջարկվում է շարադրել հետևյալ բովանդակությամբ.

«1. Հայաստանի Հանրապետության պաշտպանության նախարարության կարգապահական գումարտակի (այսուհետ` գումարտակ) ներքին կանոնակարգով սահմանվում են ազատությունից զրկելու հետ կապված` կարգապահական գումարտակում պահելու ձևով նշանակված պատժի իրականացման կարգն ու պայմանները:»:
	Ընդունվել է

	2. 3-րդ գլխի վերնագրից «ԿԱՐԳԱՊԱՀԱԿԱՆ» բառը հանել` հաշվի առնելով հավելվածի 1-ին կետը:
	Ընդունվել է
Նախագիծը խմբագրվել է:

	3. 12-րդ կետի 2-րդ պարբերությունում «մեկ» բառը փոխարինել «այլ» բառով:
	Ընդունվել է

	4.13-րդ կետում «անձը չի բերվում» բառերը փոխարինել «դատապարտյալը չի տեղափոխվում» բառերով:
	Ընդունվել է

	5. 56-րդ կետում «օրենսդրությամբ» բառը փոխարինել «օրենքով» բառով:
	Ընդունվել է

	6. 87-րդ կետի կապակցությամբ անհրաժեշտ է նկատի ունենալ, որ հավելվածի 104-րդ կետով կարգավորվում են դատապարտյալի կողմից ծանրոցներ և հանձնուքներ ընդունելու հետ կապված հարաբերությունները, ուստի հղումն անհրաժեշտ է հստակեցնել` 104-րդ կետի փոխարեն նախատեսելով 86-րդ կետը:
	Ընդունվել է

	7. 97-րդ կետը լրացուցիչ հստակեցման կարք ունի, մասնավորապես պարզ չէ, թե կարգապահական գումարտակի հրամանատարը, իր որգործառույթներն իրականացնելու շրջանակում է ուսումնասիրելու ապրանքների շուկայական գները: Գտնում ենք, որ գնումները պեք է իրականացվեն «Գնումների մասին» օրենքի դրույթներին համապատասխան:
	Ընդունվել է
Կետը հանվել է:

	8. 115-րդ կետի 2-րդ ենթակետում «ամսեկան» բառը փոխարինել «շաբաթական» բառով` համաձայն հավելվածի 103-րդ կետի:
	Ընդունվել է

	9. 135-րդ կետում «խնդրանքով» բառը փոխարինել «դիմումի համաձայն» բառերով:
	Ընդունվել է

	6. Քննչական կոմիտե
	18.04.2023թ.

	
	N 01/11/121200-2023

	Դիտողություններ և առաջարկություններ չկան:
	Ընդունվել է

	7. Մարդու իրավունքների պաշտպան
	21.04.2023թ.

	
	N 01/13.2/1238-2023

	Ի պատասխան Ձեր` 223 թվականի ապրիլի 7-ի թիվ ՊՆ/510/1824-2023 գրության` տեղեկացնում եմ, որ հաշվի առնելով  «Հայաստանի Հանրապետության պաշտպանության նախարարության  կարգապահական գումարտակի ներքին կանոնակարգը հաստատելու մասին» ՀՀ կառավարության որոշման նախագծի վերաբերյալ Մարդու իրավունքների պաշտպանի աշխատակազմի կողմից բազմաբնույթ և ծավալուն նկատառումների առկայությունը` առաջարկում ենք կազմակերպել աշխատանքային քննարկում առնելով  «Հայաստանի Հանրապետության պաշտպանության նախարարության  կարգապահական գումարտակի ներքին կանոնակարգը հաստատելու մասին» ՀՀ կառավարության որոշման նախագծի խնդրահարույց կարգավորումները քննարկելու նպատակով:
	Ընդունվել է
Աշխատանքային կարգով իրականացվել է քննարկում:

	8. Վարչապետի աշխատակազմի իրավաբանական վարչություն
	30.06.2023թ.

	
	N 02/10.3/22551-2023

	1. Նկատի ունենալով իրավական որոշակիության սկզբունքը՝ Նախագծի 1-ին կետով հաստատվող հավելվածի (այսուհետ՝ Հավելված) 6-րդ կետում առաջարկում ենք հստակեցնել, թե ինչ բնույթի պատասխանատվության մասին է խոսքը և օրենքով է դա սահմանված: 
	Ընդունվել է
6-րդ կետը հանվել է:

	2. Հավելվածի 51-րդ կետով իր մոտ մինչև երեք տարեկան երեխա ունեցող դատապարտյալի ծանր հիվանդության, նրա կողմից ծնողական պարտականությունների բարեխղճորեն չկատարման, երեխայի նկատմամբ վատ վերաբերմունքի դրսևորման և այլ դեպքերում կարգապահական գումարտակի վարչակազմին իրավունք է վերապահվում երեխային ժամանակավորապես հանձնել ազգականներին կամ դիմել համապատասխան տեղական ինքնակառավարման մարմին երեխայի իրավունքների պաշտպանության նպատակով:
Այս առումով, հարկ է նկատել Հայաստանի Հանրապետության ընտանեկան օրենսգրքի 58-րդ հոդվածի 1-ին և 2-րդ մասի դրույթները, որոնցով սահմանված է հետևյալը.

«Երեխայի կյանքը կամ առողջությունը վտանգող անմիջական սպառնալիքի դեպքում խնամակալության և հոգաբարձության մարմինն իրավասու է անմիջապես երեխային վերցնելու ծնողներից (նրանցից մեկից) կամ այն անձանցից, որոնց խնամքին է հանձնված երեխան:

Երեխային վերցնելիս խնամակալության և հոգաբարձության մարմինը պարտավոր է անհապաղ ապահովել երեխայի ժամանակավոր տեղավորումը և յոթ օրվա ժամկետում դիմել դատարան` ծնողներին (նրանցից մեկին) ծնողական իրավունքներից զրկելու կամ նրանց ծնողական իրավունքները սահմանափակելու հայցով:»:
Իսկ նույն օրենսգրքի 109-րդ հոդվածի 1-ին մասի համաձայն՝ խնամակալության և հոգաբարձության մարմիններից բացի, իրավաբանական և ֆիզիկական այլ անձանց, բացառությամբ Հայաստանի Հանրապետության օրենսդրությամբ նախատեսված դեպքերի, առանց ծնողական խնամքի մնացած երեխաների խնամքի և դաստիարակության կազմակերպման ուղղությամբ գործունեություն չի թույլատրվում։
	Ընդունվել է

38-40-րդ կետերը խմբագրվել են:

	3. Հավելվածի 181-րդ կետում առաջարկում ենք հստակ նշել, թե ինչ ժամկետում և ինչ հիմքերի հաշվառմամբ է կարգապահական գումարտակի հրամանատարը (պետը) ընդունում որոշում միջոցառման կազմակերպումը թույալտրելու կամ չթույլատրելու վերաբերյալ:
	Ընդունվել է

Կետը խմբագրվել է՝ ներառվելով 158-րդ կետում:

	4. Հավելվածի 199-րդ կետի համաձայն՝ վերասոցիալականացման արդյունավետությունը բարձրացնելու նպատակով՝ կարգապահական գումարտակի համապատասխան զինծառայողը, ղեկավարվելով «Բնակչության բժշկական օգնության և սպասարկման մասին» օրենքի 11-րդ հոդվածի պահանջներով, կարող է դատապարտյալի վերաբերյալ վերասոցիալականացման համար անհրաժեշտ տեղեկատվություն ստանալ նաև բժիշկներից կամ հոգեբույժներից՝ ապահովելով բժշկական գաղտնիքի պահպանության՝ օրենսդրությամբ նախատեսված պայմանները:

Մինչդեռ «Բնակչության բժշկական օգնության և սպասարկման մասին» օրենքի 11-րդ հոդվածի 5-րդ մասի բովանդակային վերլուծությունից պարզ է դառնում, որ կարգապահական գումարտակի համապատասխան զինծառայողը (առանց անձի համաձայնության) բժշկական գաղտնիք կազմող տեղեկատվություն ստանալու իրավասությամբ օժտված չէ:
	Ընդունվել է

Կետը հանվել է:

	9. Վարչապետի աշխատակազմի միջազգային իրավական հարցերովներկայացուցչի գրասենյակ
	30.06.2023թ.

	
	N 02/10.3/22551-2023

	«Հայաստանի Հանրապետության պաշտպանության նախարարության  կարգապահական գումարտակի ներքին կանոնակարգը հաստատելու մասին» ՀՀ կառավարության որոշման նախագծի առնչությամբ առկա են հետևյալ դիտարկումներ՝
1. Նախագծի Հավելվածի 14-20 և 26-րդ կետերն ունեն առավել հստակ ձևակերպման և ներքին հակասությունների վերացման կարիք: Մասնավորապես, անհրաժեշտ է հստակ սահմանել դատապարտյալի կարգապահական գումարտակ «ընդունվելու» և «տեղավորվելու», կարանտինային բաժանմունքում պահվելու հերթականությունն, ինչպես նաև այդ ժամանակահատվածում կատարվող գործողությունների հստակ հաջորդականությունը, մասնավորապես, խոսքը վերաբերում է բժշկական զննության, անձնական խուզարկության, զննության ենթարկվելու, ինչպես նաև համապատասխան մասնագետների կողմից ինքնասպանության և ինքնավնասման, ինչպես նաև հոգեկան առողջության ռիսկերի գնահատմանը: Հակառակ դեպքում հիշյալ կետերում գործողությունների հաջորդականության տրամաբանությունը կամ խախտված է կամ ներկայացված է խառը հերթականությամբ, ինչը գործնական կիրառման ընթացքում լուրջ խնդիրների է հանգեցնելու: 
	Ընդունվել է

3-րդ գլուխը վերաշարադրվել է՝ ներառելով 9-21-րդ կետերը:

	2. Նախագծի Հավելվածի 12-րդ կետից անհասկանալի է՝ ինչպիսի հետագա ընթացք են ունենում այն դեպքերը, երբ նույն կետում թվարկված որևէ փաստաթղթի  բացակայության դեպքում անձը կարգապահական գումարտակ չի ընդունվում: 
	Ընդունվել է

11-րդ կետում կատարվել է լրացում:

	3. Նախագծի Հավելվածի 14-րդ կետից պարզ չէ՝ մինչև երեխայի հետ դատապարտյալի արյունակցական կամ ազգակցական կապը հաստատող փաստաթուղթ ներկայացնելը կամ համապատասխան հաստատություն, խնամատարու​թյան կամ խնամակալության տեղավորելը` երեխան առավելագույնն ինչքան ժամանակով կարող է պահվել կարգապահական գումարտակում և արդյոք կարգապահական գումարտակում պահվում է «ենթդադրյալ» ծնողի հետ և ինչպես է կազմակերպվելու երեխայի խնամքը նշված ժամանակահատվածում: 
	Ընդունվել է

3-րդ գլուխը վերաշարադրվել է՝ ներառելով 9-21-րդ կետերը:

	4. Նախագծի Հավելվածի 16-րդ կետի ձևակերպումից հստակ չէ՝ ինքնասպանության և ինքնավնասման, ինչպես նաև հոգեկան առողջության ռիսկերի գնահատումն իրականացվում է կարանտինային բաժանմունքում թե կարգապահական գումարտակում: Միևնույն ժամանակ, հստակ չէ կարգապահական գումարտակ «ընդունված» և «տեղավորված» հասկացությունների տարանջատումն առավել ևս ինքնասպա​նության և ինքնավնասման, ինչպես նաև հոգեկան առողջության ռիսկերի գնահատում իրականացնելու համատեքստում՝ հաշվի առնելով, որ նմանատիպ գնահատումը պետք է կատարվի անհապաղ: 
	Ընդունվել է

3-րդ գլուխը վերաշարադրվել է՝ ներառելով 9-21-րդ կետերը:

	5. Նախագծի Հավելվածի 17-րդ կետը չի պատասխանում այն հարցին՝ եթե անձը երկրորդ անգամ ևս հրաժարվում է ենթարկվել գնահատման, ի վերջո, ինչպես է իրականացվելու գնահատումը, և ինչպիսի հանգուցալուծում են ստանալու բոլոր այն դեպքերը, երբ մասնագետները գտնեն, որ գնահատումն անհրաժեշտ է և անհապաղ:
	Ընդունվել է

3-րդ գլուխը վերաշարադրվել է՝ ներառելով 9-21-րդ կետերը:

	6. Նախագծի Հավելվածի 19-րդ կետից ստացվում է, որ կարգապահական գումարտակ դատապարտյալին ընդունելու պահին հոգեկան առողջության զննության ու ռիսկի գնահատում չի իրականացվում համապատասխան մասնագետի բացակայության հիմքով: Արդյոք այս հիմքը կարող է համարվել հիմնավոր այն հաշվառմամբ, որ հենց կարգապահական գումարտակ ընդունվելու պահին անհրաժեշտ լինի հոգեկան առողջության զննության ու ռիսկի գնահատում իրականացնել:
	Ընդունվել է

3-րդ գլուխը վերաշարադրվել է՝ ներառելով 9-21-րդ կետերը:

	7. Նախագծի Հավելվածի 23-րդ կետում նախատեսված է, որ դատապարտյալի մարմնին մարմնական վնասվածք հայտնաբերելու դեպքում կարգապահական գումարտակի բժիշկն այդ տեղեկատվությունը կարող է հայտնել նաև կարգապահական գումարտակի վարչակազմին՝ անկախ դատապարտյալի համաձայնությունից: Հաշվի առնելով նման իրավիճակների լրջությունն ու խոցելի լինելը՝ չպետք է բժշկին կամայական հայեցողություն տրվի, որ դեպքում կարող է վնասվածքների մասին հայտնել կարգապահական գումարտակի վարչակազմին և որ դեպքում՝ ոչ: 
	Ընդունվել է

3-րդ գլուխը վերաշարադրվել է՝ ներառելով 9-21-րդ կետերը:

	8. Նախագծի Հավելվածի 26-րդ կետով սահմանվում է, որ կարգապահական գումարտակ ընդունվող դատապարտյալը պարտադիր ենթարկվում է անձնական խուզարկության, իսկ նրա իրերը՝ զննության: Պարզ չէ՝ անձնական խուզարկությունն ու զննությունը կոնկրետ որ պահին պետք է իրականացվեն, մասնավորապես, կարանտինային բաժանմունք ընդունվելուց առաջ թե հետո:
	Ընդունվել է

3-րդ գլուխը վերաշարադրվել է՝ ներառելով 9-21-րդ կետերը:

	9. Նախագծի Հավելվածի 27-րդ կետով նախատեսված է, որ կարգապահական գումարտակ ընդունվող դատապարտյալն իր համաձայնությամբ ենթարկվում է մատնադրոշման և լուսանկարման: Ձևակերպումից պարզ չէ՝ ինչպես պետք է վարվել դատապարտյալի համաձայնության բացակայության պայմաններում: Ինչպես նաև անհասկանալի է՝ արդյոք մատնադրաշումն ու լուսանկարումը պարտադիր իրականացվող գործողություններ են, թե ոչ:
	Ընդունվել է

3-րդ գլուխը վերաշարադրվել է՝ ներառելով 9-21-րդ կետերը:

	10. Նախագծի Հավելվածի 28-րդ կետում անհրաժեշտ է հստակ ձևակերպել առաջին բուժօգնություն ցուցաբերելու կարգն ու պայմանները: 
	Ընդունվել է

3-րդ գլուխը վերաշարադրվել է՝ ներառելով 9-21-րդ կետերը:

	11. Նախագծի Հավելվածի 37-րդ կետով սահմանվում է, որ հղի, կերակրող մայր կամ հիվանդություն ունեցող դատապարտյալին տրամադրվում է հավելյալ կամ դիետիկ սննդամթերք, որը կարող է տրամադրվել նաև բժշկի եզրակացության հիման վրա: Ձևակերպման առաջին մասում իմպերատիվ նախատեսվում է, որ նշված սուբյեկտներին տրամադրվում է հավելյալ սննդամթերք, իսկ երկրորդ մասը հայեցողություն է նախատեսում կրկին նույն սուբյեկտների պարագայում բժշկի եզրակացության հիման վրա տրամադրումը: Իրավական որոշակիության տեսանկյունից առնվազն հասկանալի չէ այն, որ, եթե հիշյալ անձանց պարտադիր պետք է տրամադրվի հավելյալ կամ դիետիկ սնունդ, ապա բժշկի եզրակացության առկայությունը որ դեպքերին է վերաբերում: 
	Ընդունվել է

25-րդ կետը խմբագրվել է:

	12. Նախագծի Հավելվածի 38-րդ կետում նախատեսված է, որ տեխնիկատնտեսական սպասարկման կամ այլ աշխատանքներում ներգրավված դատապարտյալները կարգապահական գումարտակի հրամանատարի (պետի) թույլտվությամբ կարող են սնունդն ընդունել առանձին: Կանխատեսելիության տեսանկյունից անհրաժեշտ է հստակ չափանիշներ նախատեսել սնունդն առանձին ընդունելու դեպքերի համար:
	Ընդունվել է

Կետը հանվել է:

	13. Նախագծի Հավելվածի 46-րդ կետով սահմանած է, որ հղի կամ իրենց մոտ մինչ երեք տարեկան երեխա ունեցող դատապարտյալները տեղավորվում են այնպես, որպեսզի հնարավորինս նվազագույնի հասցվի այլ դատապարտյալների հետ շփումը: Հիշյալ ձևակերպումից հասկանալի չէ՝ կոնկրետ ում՝ երեխայի, թե դատապարտյալի շփումը պետք է նվազեցվի:
	Ընդունվել է

33-րդ կետը խմբագրվել է:

	14. Նախագծի Հավելվածի 273-րդ կետում անհրաժեշտ է «փաստաբանի վկայական» բառերը փոխարինել «փաստաբանի արտոնագիր» բառերով՝ տերմինաբանության միասնականեցման տեսանկյունից:
	Ընդունվել է

239-րդ կետը խմբագրվել է:

	15. Նախագծի Հավելվածի 287-292-րդ կետերի հաջորդականության տրամաբանությունը խախտված է, ինչպես նաև առկա են կրկնություններ: Մասնավորապես, 288-րդ կետով նախատեսված իրավահարաբերություններն են արդեն իսկ կարգավորված են Հավելվածի 16-ից 20-րդ կետերով: Միևնույն ժամանակ, անհասկանալի է 290-րդ կետով սահմանված «ինքնասպանության և ինքնավնասման ռիսկի խորքայի գնահատում»-ն ինչպիսի ընթացակարգով և մեթոդներով է կատարվելու: Բացի այդ, արդյոք նախատեսված 48 ժամը բավական երկար ժամանակահատված չէ դատապարտյալի մոտ միջին և միջինից բարձր ռիսկ բացահայտելու դեպքում և արդյոք այդքան հապաղումը չի հանգեցնի լուրջ հետևանքների:
	Ընդունվել է

24-րդ գլուխը և 251-255-րդ կետերը խմբագրվել են:

	16. Նախագծի Հավելվածի 298-րդ կետում նախատեսված է, որ եթե դատապարտյալը ցանկություն  է հայտնել քաղաքացիաիրավական գործարքներին մասնակցել իր ներկայացուցչի միջոցով, ապա օրենսդրությամբ սահմանված կարգով կարող է համապատասխան լիազորագիր տալ իր ներկայացուցչին, որը հաստատվում է կարգապահական գումարտակի հրամանատարի (պետի) կողմից` ստորագրությամբ և զինանշանի պատկերմամբ կնիքով: Անհասկանալի է սույն իրավահարաբերության հայեցողական բնույթն այնքանով, որքանով պարզ չէ՝ որ դեպքերում, ի վերջո պետք է տրվի լիազորագիր, իսկ որ դեպքերում՝ ոչ:
	Ընդունվել է

258-րդ կետը խմբագրվել է:

	17. Նախագծի Հավելվածի 306-307-րդ կետերում առկա տրամաբանական հակասություն: Մասնավորապես, 306-րդ կետով սահմանվում է, որ հացադուլ իրականացնող դատապարտյալի համաձայնության դեպքում նա պարբերաբար ենթարկվում է անհրաժեշտ բժշկական զննության, իսկ 307-րդ կետով նախատեսված է, որ հացադուլ իրականացնելու ժամանակահատվածում հացադուլ իրականացնող դատապարտյալը գտնվում է մշտական բժշկական հսկողության ներքո:
	Ընդունվել է

Գտնում ենք, որ հակասություն չկա, քանի որ մի կետում խոսքը գնում է դատապարտյալի համաձայնությամբ բժշկական զննության, իսկ մյուս կետում՝ բժշկի հսկողության տակ գտնվելու մասին, այնուամենայնիվ՝ հստակությունն ապահովելու նպատակով 267-րդ կետում կատարվել է լրացում:

	10. Վարչապետի աշխատակազմի պետաիրավական վարչություն
	30.06.2023թ.

	
	N 02/10.3/22551-2023

	1. Ներկայացված նախագծով հաստատվող հավելվածի 63-րդ կետի 10-րդ ենթակետով կալանավորված անձին կամ դատապարտյալին, ի թիվս այլ գործողությունների, արգելվում է հակաճառել կարգապահական գումարտակի վարչակազմի ներկայացուցչին: 
Նախ, պարզ չէ, թե ինչ չափանիշների հաշվառմամբ է գնահատվելու նշված արգելքի խախտված լինելու հանգամանքը, ինչը գործնականում կարող է կամայականությունների տեղիք տալ: 
Բացի այդ, նման արգելքը, ըստ էության, անուղղակիորեն ենթադրում է նաև, որ դատապարտյալներն ունեն պարտականություն՝ չհակաճառելու քրեակատարողական հիմնարկում վարչակազմի ներկայացուցչին: Այնինչ, հարկ է նկատել, որ քրեակատարողական օրենսգիրքը, թվարկելով համապատասխան անձանց մի շարք պարտականություններ, ընդգծում է, որ այլ պարտականությունները կարող են ամրագրվել օրենքով (տե՛ս՝ 11-րդ հոդվածը), որպիսի կարգավորումն ածանցվում է Սահմանադրության 39-րդ հոդվածի 1-ին մասի երկրորդ նախադասության պահանջից:
	Ընդունվել է

48-րդ կետի 10-րդ ենթակետը խմբագրվել է:

	2. Հավելվածի 85-րդ կետով նախատեսվում է դատապարտյալին անձնական օգտագործման նպատակով կարող է տրամադրվել նաև այլ գույք: Որոշակիացման կարիք ունի ընդգծված ձևակերպումը՝ հաշվի առնելով այն հանգամանքը որ հենց  այս ակտով պետք է հնարավորինս համապարփակ կարգավորումներ նախատեսվեն:
	Ընդունվել է

64-րդ կետը խմբագրվել է:

	3. Հավելվածի 100-րդ կետով ամրագրվում է, որ կարգապահական գումարտակում հանձնուքներ և ծանրոցներ ստանալու և ուղարկելու թույլտվու​թյունը տալիս է կարգապահական գումարտակի հրամանատարը (պետը) կամ նրա հանձնարարությամբ` այլ զինծառայող:
Բոլոր դեպքերում թույլտվության նախատեսումը ծանրակշիռ հիմնավորման կարիք ունի՝ հաշվի առնելով այն հանգամանքը, որ համապատասխան անձանց շաբաթական մինչև 20 կիլոգրամ քաշով հանձնուք կամ ծանրոց ստանալու իրավունքը վերապահված է օրենքով՝ առանց թույլտվության:
	Ընդունվել է

Կետը հանվել է:

	4. Հավելվածի 127-րդ կետով նախատեսվում է, որ բացառիկ դեպքերում փոստային այլ հաղորդումն իրականացվում է կարգապահական գումարտակի հաշվին` կարգապահական գումարտակի հրամանատարի (պետի) թույլտվությամբ: Սակայն որոշակիացված չեն նման հնարավորություն նախատեսող բացառիկ դեպքերը, ինչը կարող է կամայականությունների առաջացման տեղիք տալ:
	Ընդունվել է

Կետը խմբագրվել է՝ ներառվելով 105-րդ կետում:

	5. Հավելվածում «նամակագրության և դրամական փոխանցումների իրականացման, առաջարկությունների և դիմումների ընդունման կարգը» վերտառությամբ 10-րդ գլխում, ըստ էության, դրամական փոխանցումների իրականացմանը կարգին անդրադարձ կատարված չէ: 
	Ընդունվել է

<դրամական> բառը փոխարինվել է <փոստային> բառով:

	6. Հավելվածի 199-րդ կետի համաձայն՝ վերասոցիալականացման արդյունավետությունը բարձրացնելու նպատակով՝ կարգապահական գումարտակի համապատասխան զինծառայողը, ղեկավարվելով «Բնակչության բժշկական օգնության և սպասարկման մասին» օրենքի 11-րդ հոդվածի պահանջներով, կարող է դատապարտյալի վերաբերյալ վերասոցիալականացման համար անհրաժեշտ տեղեկատվություն ստանալ նաև բժիշկներից կամ հոգեբույժներից՝ ապահովելով բժշկական գաղտնիքի պահպանության՝ օրենսդրությամբ նախատեսված պայմանները:
Մինչդեռ, վկայակոչված օրենքի համապատասխան հոդվածով կարգապահական գումարտակին բժշկական գաղտնիք փոխանցելու դեպք սահմանված չէ:
	Ընդունվել է

Կետը հանվել է:

	7. Միաժամանակ, նախագիծն անհրաժեշտ է համաձայնեցնել Առողջապահության, Կրթության, գիտության, մշակույթի և սպորտի, ինչպես նաև Աշխատանքի և սոցիալական հարցերի նախարարությունների հետ՝ հաշվի առնելով, որ նախագծով նախատեսվում են վերջիններիս իրավասության տիրույթում գտնվող կարգավորումներ:
	Ընդունվել է



	11. Առողջապահության նախարարություն
	14.07.2023թ.

	
	N ԱԱ/16/16186-2023

	1. Նախագծի հավելվածի 199-րդ կետում «բժիշկներից կամ հոգեբույժներից» բառերը փոխարինել «համապատասխան բժիշկներից» բառերով, հաշվի առնելով, որ «հոգեբուժությունը» ներառված է Կառավարության 04.09.2014թ. թիվ 952-Ն որոշման հավելված 1-ով հաստատված բժշկական մասնագիտությունների ցանկում,
	Ընդունվել է

Կետը հանվել է:

	2. Նախագծի հավելվածի 212-րդ կետի «բժշկական սպասարկման» բառերը փոխարինել «բժշկական ստորաբաժանման» բառերով,
	Ընդունվել է
180-րդ կետը խմբագրվել է:

	3. Նախագծի հավելվածի 261-րդ կետում «բժշկական քննություն» բառերը փոխարինել «բժշկական զննություն» բառերով` հաշվի առնելով, որ «Բնակչության բժշկական օգնության և սպասարկման մասին» օրենքով նման հասկացություն սահմանված չէ,
	Ընդունվել է
228-րդ կետը խմբագրվել է:

	4. Նախագծի հավելվածի 23-րդ գլխի վերնագրի, ինչպես նաև նշյալ գլխի կետերում  «առողջապահական մարմինների բուժական հիմնարկ» ձևակերպումը հասկանալի ու կիրառելի չէ: Նախագծի այլ կետերում կիրառվում է «քաղաքացիական բժշկական հաստատություն» ձևակերպումը, ուստի անհրաժեշտ է կատարել փոփոխություն  Նախագծի հավելվածի վերոնշյալ գլխում կամ կիրառել «բժշկական օգնություն և սպասարկում իրականացնող» հասկացությունը` հիմք ընդունելով «Բնակչության բժշկական օգնության և սպասարկման մասին» օրենքի 1-ին հոդվածի 11-րդ մասը»:
	Ընդունվել է

23-րդ գլուխը և դրա կետերը խմբագրվել են:

	12. Կրթության, գիտության, մշակույթի և սպորտի նախարարություն
	18.07.2023թ.

	
	N 01/18.2/18179-2023

	ՀՀ կրթության, գիտության, մշակույթի և սպորտի նախարարությունը «Հայաստանի Հանրապետության պաշտպանության նախարարության կարգապահական գումարտակի ներքին կանոնակարգը հաստատելու մասին» Կառավարության որոշման (այսուհետ՝ Որոշում) նախագծի վերաբերյալ առաջարկում է որոշման հավելվածի 7-րդ բաժնի 64-ից 70-րդ կետերից հանել «նախնական մասնագիտական» բառերը: Բարձրացված հարցը բազմաթիվ անգամ քննարկվել է նաև ՀՀ արդարադատության նախարարության հետ: Եվ դատապարտյալների, և կալանավորների համար ֆորմալ կրթության կազմակերպումը համարվել է ոչ նպատակահարմար և առաջարկվել է կազմակերպել կարճաժամկետ ուսուցման դասընթացներ, որը թույլ կտա նրանց կարճ ժամանակահատվածում ձեռք բերել համապատասխան գիտելիքներ, բացի այդ դասընթացներից կարող են օգտվել ավելի շատ դատապարտյալներ:
	Ընդունվել է

Մի շարք կետեր հանվել են, գործընթացը խմբագրվել է 50-51-րդ կետերով:

	13. Աշխատանքի և սոցիալական հարցերի նախարարություն
	24.07.2023թ.

	
	N ՆՄ/ԳԽ/18404-2023

	«Հայաստանի Հանրապետության պաշտպանության նախարարության կարգապահական գումարտակի ներքին կանոնակարգը հաստատելու մասին» Հայաստանի Հանրապետության կառավարության որոշման նախագծի 1-ին կետով հաստատվող հավելվածում առաջարկում եմ.

1. 97-րդ կետի 19-րդ ենթակետի «ժե» պարբերությունում «պրոթեզներ» բառը փոխարինել «աջակցող միջոցներ» բառերով, իսկ «հաշմանդամների սայլակներ» բառերը՝ «անվասայլակներ» բառով.
	Ընդունվել է
77-րդ կետի 19-րդ ենթակետի <ժե> պարբերությունը խմբագրվել է:

	2. 320-րդ կետի 4-րդ ենթակետի «աշխատանքով զբաղվելու» բառերը փոխարինել «աշխատանք կատարելու» կամ «աշխատելու» բառերով։
	Ընդունվել է
279-րդ կետի 4-րդ ենթակետը խմբագրվել է:


